
Calédonie française 
Arjeliarrek 1962an beren autodeter-

minazioa eta askatasuna lortu zituzte-
nean, Parisen bizi nintzen ni. Eta 
oraindik ere gogoan daukat oso, nola 
ez, aurreko hilabeteetan nagusiturik ze-
goen frantses chauvinismo lotsagarri 
hura. OAS faxistak, Salan jeneralaren 
agindupean, aurrera zeraman Arjelian 
bere sarraskia. Eskuindarrek «Algérie 
francaise» oihukatzen zuten; eta gehien 
gehienek onartzen zuten helburu okaz-
tagarri hura. 

Eta orain «Calédonie francaise» ira-
kurtzen dudanean, lotsa ere senditzen 
dut. Zeren Arjelia itsasoaz bestaldera 
baitzegoen, bederen, mila bat kilome-
trotara... 

Orain, berriz, Kanakia Paristik 
20.000 kilometrotara egon arren, fran-
tsesen «eskubideak» aipatzen direnean, 
goragaleak senditzen ditut. 

Tjibau-ren hilketa gertatzean (Maia-
tzaren 5an), Chirac-ek «frantses guz-
tiek horren maite duten lurraldea» ai-
patu du; Pons sozialistak, hide beretik, 
Parisko akordioak sabotatzen dituz-
tenak, «elemendu arriskugarri» gisa sa-
lalu ditu; Le Pen fazistak, «Arjeliako 
prozesu hitsa hasia dela» esan du, 
penaz; eta Giscard d'Estaing eskuinda-
rrak, «mementu hauetan burua hotz 
atxiki» behar dela esan du, horrela «Ka-
ledonia-Berria frantsesaren etorkizuna 
eraikitzeko». 

Inork ez du galdetu, ausarki, frantses 
inbaditzaileak Kanakian zer debru ari 
diren. Eta ezker muturreraino heldu 
behar da Tjibauk Parisen sinatu zituen 
«akordio»etan, «kanakiarren arteko za-
tiketa lortzekotan asmatutako jukutria 
maltzurra» somatzeko (Krivine). Denak 
inperioaren alde; Malvinetako arazoan, 
Thatcherrek bere atzetik britaindar 
guztiak izan zituen bezalaxe. 

Europarren inbasioa argi-eta-garbi, 
eta edozer baino lehenago, gaitzetsi be-
harrean (kanakiarrak gutxiengoa bi-
hurtu baitira beren sorterrian), ziriak, 
eztenkadak eta xorroxkeriak... kana-
kiar «extremisten kontra». 

Noski!. Eta, barka, ahaztu egin dut 
ia ia; "demokrazia"ren izenean. Ja-
kina! 

